ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո  Ր  Ո  Շ  Ո Ւ  Մ

__________  2016 թվականի №   ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի № 654-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1. Հայաստանի Հանրապետության էներգետիկ ենթակառուցվածքների և բնական պաշարների նախարարության աշխատակազմի.
1)  ընդերքի տրամադրման գործակալությունը, օգտակար հանածոների պաշարների գործակալությունը և ընդերքի բաժինը միաձուլման ձևով վերակազմակերպել Հայաստանի Հանրապետության էներգետիկ ենթակառուցվածքների և բնական պաշարների նախարարության աշխատակազմի ընդերքի գործակալության,
2) զարգացման և ներդրումային ծրագրերի վարչությունը վերանվանել  վարկային և դրամաշնորհային ծրագրերի վարչություն,

3) էներգետիկայի և էներգախնայողության վարչությունը վերանվանել էներգետիկայի վարչություն,

4)  համակարգչային տեխնիկայի բաժինը վերանվանել տեղեկատվական տեխնոլոգիաների բաժին:
2. Հայաստանի Հանրապետության կառավարության 2008 թվականի մայիսի 15-ի <<Հայաստանի Հանրապետության էներգետիկայի նախարարության աշխատակազմ>> պետական կառավարչական հիմնարկը <<Հայաստանի Հանրապետության էներգետիկ ենթակառուցվածքների և բնական պաշարների նախարարության  աշխատակազմ>> պետական կառավարչական հիմնարկ վերանվանելու, Հայաստանի Հանրապետության էներգետիկ ենթակառուցվածքների և բնական պաշարների նախարարության կանոնադրությունը և աշխատակազմի կառուցվածքը  հաստատելու մասին>> № 654-Ն որոշմամբ հաստատված`

1) №1 հավելվածի 7-րդ կետի 6-րդ ենթակետի ուժը կորցրած ճանաչել,

2) №1 հավելվածի 8-րդ կետի 15-րդ ենթակետի ուժը կորցրած ճանաչել,
3) №2 հավելվածի <<I.Կառուցվածքային ստորաբաժանումներ>> և <<II. Առանձնացված ստորաբաժանումներ>> բաժինները շարադրել հետևյալ խմբագրությամբ`

<< I. Կառուցվածքային ստորաբաժանումներ
1. Արտաքին կապերի վարչություն
2. Էներգետիկայի վարչություն
3. Իրավաբանական վարչություն
4. Վարկային և դրամաշնորհային ծրագրերի վարչություն
5. Քարտուղարություն

6. Ֆինանսատնտեսագիտական վարչություն

7. Անձնակազմի կառավարման բաժին

8. Առաջին բաժին
9. Զորահավաքային բաժին

10. Հաշվապահական հաշվառման բաժին

11. Ներքին աուդիտի բաժին
12. Տեղեկատվական տեխնոլոգիաների բաժին
13. Տեղեկատվության և հասարակայնության հետ կապերի բաժին
II. Առանձնացված ստորաբաժանումներ

1. Էներգետիկայի պետական տեսչություն

2. Ընդերքի պետական տեսչություն

3. Ընդերքի գործակալություն։>>

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման
 Անհրաժեշտությունը: 
Իրավական ակտի ընդունման անհրաժեշտությունը պայմանավորված է  ՀՀ էներգետիկայի և բնական պաշարների նախարարության (այսուհետ նախարարություն) գործառույթների առավել լիարժեք իրականացմամբ և նրա գործունեության արդյունավետության բարձրացմամբ: Ուսումնասիրվել են նախարարությանը վերապահված գործառույթները և դրանք իրականացնող կառուցվածքային ստորաբաժանումների ծանրաբեռնվածությունը և արդյունավետությունը, որի արդյունքում անհրաժեշտություն է առաջացել փոփոխություններ կատարել աշխատակազմի կառուցվածքում:
 Ընթացիկ իրավիճակը և խնդիրները:
Ընդերքի տրամադրման գործակալության և օգտակար հանածոների պաշարների գործակալության գործառույթների և բիզնես գործընթացների ուսումնասիրությունը ցույց տվեց, որ այս գործակալությունների գործունեությունը մեկը մյուսի տրամաբանական շարունակությունն է և կարող է իրականացվել մեկ առանձնացված ստորաբաժանման կողմից: Ելնելով այս հանգամանքից և նրանից, որ ընդերքի ոլորտը կարգավորող օրենսդրական դաշտը հիմնականում մշակված է և ընդերքի բաժնի ծանրաբեռնվածությունը նվազել է աշխատակազմի օպտիմալության տեսանկյունից նպատակահարմար է այս ստորաբաժանումների միաձուլումը:
Էներգետիկայի և էներգախնայողության վարչության անվանափոխությւոնը պայմանավորված է նրանով, որ վարչությունն իրականացնում է ընդհանուր էներգետիկային վերաբերող գործառույթներ:
 Տվյալ բնագավառում իրականացվող քաղաքականությունը: 
ՀՀ էներգետիկայի և բնական պաշարների նախարարությունը մշակում և ապահովում է օրենքով, այլ իրավական ակտերով իր իրավասությանը վերապահված բնագավառներում ՀՀ կառավարության քաղաքականության իրականացումը:

Այդ քաղաքականությունն առավել լիարժեք իրականացնելու նպատակով մշտապես ուսումնասիրվում է աշխատակազմի կառուցվածքի արդյունավետությունը` որին և միտված են նախատեսվող փոփոխությունները:
Կարգավորման նպատակը և բնույթը:
Կարգավորման նպատակն է կառուցվածքային փոփոխության արդյունքում բարձրացնել նախարարության աշխատակազմի կողմից իրականացվող աշխատանքների արդյունավետությունը:
Նախագծի մշակման գործընթացում ներգրավված ինստիտուտները և անձինք:
Իրավական ակտի նախագիծը մշակվել է ՀՀ էներգետիկայի և բնական պաշարների նախարարությունում:

Ակնկալվող արդյունքը: 
Նախագծի ընդունմամբ ակնկալվում է նախարարության գործառույթների առավել լիարժեք իրականացում և նրա գործունեության արդյունավետության բարձրացում:
Տ Ե Ղ Ե Կ Ա Ն Ք 

<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեի եկամուտներում և ծախսերում փոփոխություններ նախատեսելու մասին
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը  ՀՀ պետական բյուջեի եկամուտներում և ծախսերում փոփոխություններ չի նախատեսում:

Տ Ե Ղ Ե Կ Ա Ն Ք
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ ՀՀ այլ իրավական ակտերի ընդունման մասին
<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը ՀՀ օրենսդրության մեջ այլ իրավական ակտերի ընդունման անհրաժեշտություն չի առաջացնում:     

ԱՄՓՈՓ   ՏԵՂԵԿԱՆՔ

<<Հայաստանի  Հանրապետության կառավարության 2008 թվականի մայիսի 15-ի № 654-Ն որոշման մեջ փոփոխություններ կատարելու մասին>> Հայաստանի Հանրապետության կառա վարության որոշման նախագծի վերաբերյալ
	Առարկության, առաջարկության հեղինակը¸

Գրության ստացման ամսաթիվը և համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

05.11.2016թ. № 01/11-1/24981-16
	Դիտողություններ և առաջարկություններ չկան:  
	-
	-

	ՀՀ քաղաքացիական ծառայության 
Խորհուրդ

03.11.2016թ., № 01/12/2/3517-16
	1. Հաշվի առնելով «Իրավական ակտերի մասին» Հայաստանի Հանրա​պե​տության օրենքի 43-րդ հոդվածի 2-րդ մասի դրույթը, անհրաժեշտ է Նախագծի նախաբանում հղում տալ նաև Հայաստանի Հանրապետության կառավարության 2016 թվականի օգոստոսի 18-ի N 839-Ն որոշմանը:
	Առաջարկությունն ընդունվել է
	Նախաբանում հղումը տրվել է

	
	2. Հաշվի առնելով «Քաղաքացիական ծառայության մասին» Հայաստանի Հանրա​պե​տության օրենքի 29-րդ հոդվածի պահանջները, անհրաժեշտ է Նախագծի 2-րդ կետի 3-րդ ենթակետում հստակ սահմանել վարչությունների և բաժինների իրավահաջոր​դությունը՝ հակառակ դեպքում հնարավոր չի լինի վերակազմակերպվող կառուցվածքային ստորաբաժա​նում​ներում արտա​մրցութային կարգով քաղաքացիական ծառայողների նշանակումներ կատարել:
	Առաջարկությունն ընդունվել է
	Նախագծի 1-ին կետը լրացվել է 2-րդ, 3-րդ և 4-րդ ենթակետերով` որով  հստակ սահմանվել է վարչությունների և բաժինների իրավահաջոր​դությունը

	ՀՀ արդարադատության նախարարություն

11.11.2016թ. № 01/14/14659-16
	1.  Նախագծի նախաբանից անհրաժեշտ է հանել ՀՀ կառավարության 2016 թվականի օգոստոսի 18-ի N 839-Ն որոշմանը կատարված հղումը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 2-րդ մասը, համաձայն որի՝ հղումները կատարվում են միայն հիմնական ակտին:
	Առաջարկությունն ընդունվել է
	ՀՀ կառավարության 2016 թվականի օգոստոսի 18-ի N 839-Ն որոշմանը կատարված հղումը հանվել է:

	
	2.  Նախագծի 3-րդ կետում «նախարարին՝» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:
	Առաջարկությունն ընդունվել է
	Նախագծի 3-րդ կետում «նախարարին՝» բառից հետո լրացվել է «սույն որոշումն ուժի մեջ մտնելուց հետո» բառերը


